
MEDİA silsilə təbirlərinə  
ADA Universiteti ilə başlayıb

ADA-dan AZƏRTAC-a bildirilib ki, 
universitetin İxtisasartırma  Proqramı-
nın mütəxəssisləri tərəfindən aparılan 
seminarlarda dövlət sektorunda fəaliyyət 
göstərən qurumların mətbuat xidmətləri 
rəhbərləri, ictimaiyyətlə əlaqələr və 
mətbuatla iş üzrə məsul əməkdaşları 
iştirak edirlər. Seminarlarda məqsəd 
dövlət və ictimai sektor qurumlarının 
media subyektləri ilə əməkdaşlığının 
genişləndirilməsi və qarşılıqlı kommu-
nikasiya əlaqələrinin təkmilləşdirilməsi, 
eləcə də müasir media mühitində 
ictimaiyyəti məlumatlandırma 

mexanizmlərinin daha səmərəli qurul-
masıdır. 

Seminarda ADA Universitetinin 
media sahəsi üzrə yerli və xarici 
tədqiqatçıları ilə yanaşı, biznes sekto-
runun mütəxəssisləri və ölkənin mul-
timedia platformasının aparıcı üzvləri 
ilə panel müzakirələr təşkil edilib. 
Azərbaycan Respublikası Prezidentinin 
köməkçisi – Azərbaycan Respublikası 
Prezidenti Administrasiyasının Xarici 
siyasət şöbəsinin müdiri Hikmət Ha-
cıyev seminar iştirakçıları qarşısında 
ustad dərsi ilə çıxış edib. İnteraktiv 

müzakirələr zamanı mətbuat xidməti 
rəhbərləri  “İctimai əlaqələr şöbəsinin 
təşkilatdakı məqsədi və rolu”, “Kom-
munikasiya planı və gündəlik media 
təmasları: proaktiv və reaktiv strategiya-
lar”, “Böhran vəziyyətlərində kommuni-
kasiyanın qurulması” kimi mövzularda 
fikir mübadiləsinə qoşularaq,  müasir 
media mühitindəki çağırışlara yeni 
həll yolları axtarıblar. Seminar digər 
mühazirəçilərin çıxışları ilə sabah da 
davam etdiriləcək.

Xatırladaq ki, Medianın İnkişafı 
Agentliyi Azərbaycan Respublikası Pre-
zidenti tərəfindən medianın inkişafının 
dəstəklənməsi, bu sahədə təsisat quru-
culuğu işlərinin davam etdirilməsi, yeni 
informasiya-kommunikasiya texnologi-
yalarının və innovasiyaların tətbiqinin 
stimullaşdırılması məqsədilə yaradılıb.

 � Bu ay dövlətimizin başçısının fərmanı ilə yaradılan Medianın 
İnkişafı Agentliyi (MEDİA) 2021-ci il üçün nəzərdə tutduğu silsilə 
tədbirlərin həyata keçirilməsini ADA Universiteti ilə birgə təşkil edilən 
“Media və kommunikasiya siyasəti medianın gözü ilə” mövzusunda 
seminarlarla başlayıb.

Ədliyyə Nazirliyində ötən ilin yekunlarına 
həsr olunmuş onlayn mətbuat konfransı

AZƏRTAC xəbər verir ki, yanvarın 
25-də Ədliyyə Nazirliyində 2020-ci ilin 
yekunlarına həsr olunmuş videoformat-
da mətbuat konfransı keçirilib.

Nazirliyin struktur qurumları-
nın rəhbərlərinin və çoxsaylı KİV 
nümayəndələrinin iştirakı ilə keçirilən 
tədbirdə ədliyyə fəaliyyətinin ayrı-ayrı 
istiqamətləri üzrə-qeydiyyat, notariat, 
probasiya, məhkəmə qərarlarının və 
cəzaların icrası, beynəlxalq hüquq 
əməkdaşlığı, bələdiyyələrin fəaliyyətinə 
inzibati nəzarət sahəsində ötən ildə 
görülmüş işlərdən, ədliyyə orqanlarının 
Vətən müharibəsində və post-konflikt 
dövründə fəaliyyətindən danışılıb.

Ədliyyə Nazirliyinin insan hüquqla-
rı və ictimaiyyətlə əlaqələr idarəsinin 
rəisi Aynur Sabitova bildirib ki, ötən il 
Prezident, Müzəffər Ali Baş Komandan 
İlham Əliyevin rəhbərliyi ilə xalqımızın 
Qarabağın azadlığı uğrunda apardığı 
Vətən müharibəsində Qələbəsi – Zəfər 
ili kimi yadda qalıb. Ölkəmizin hərbi-
siyasi sahədə uğuru, xalqımızın qazan-
dığı Böyük Qələbə müasir tariximizin ən 
parlaq və şərəfli səhifələridir.

Ötən il, həmçinin bütün sahələrdə 
olduğu kimi, ədliyyə fəaliyyəti də CO-
VID-19 qlobal pandemiyası dövründə 
onlayn qaydada həyata keçirilib və 
görülən tədbirlər barədə ictimaiyyət 
mütəmadi məlumatlandırılıb, bu 
məqsədlə videoformatda 21 ictimai 
müzakirə, brifinq keçirilib. 

Təşkilat-nəzarət baş idarəsinin 
rəis müavini, Qarabağ regional 
ədliyyə idarəsinin rəisi vəzifəsini icra 
edən Sübhi Kazımov diqqətə çatdı-
rıb ki, ötən il sentyabrın 27-də həyata 
keçirilən əks-hücum əməliyyatı ilə 
başlayan və düşmənin təslim olması 
ilə nəticələnən Vətən müharibəsində 
işğalçı Ermənistan ağır məğlubiyyətə 
uğradı. Ermənistanın təxribatlarına 
qarşı Azərbaycan Ordusunun başladığı 
əks-hücum və dövlətimizin başçısının 
qətiyyəti nəticəsində tarixi salnamə 
yazıldı. Qanlı cinayət əməlləri törədən 
ermənilərin cəzalandırılması vacib-
dir. Ermənistan silahlı qüvvələrinin 
Azərbaycana qarşı törətdiyi müharibə 
cinayətləri bağlı məlumatların dünya 
ictimaiyyətinə çatdırılması üçün Ədliyyə 
Nazirliyi tərəfindən 70-ə yaxın dövlətin 
ədliyyə nazirlərinə, çoxsaylı nüfuzlu 
beynəlxalq təşkilatlara müraciətlər 
ünvanlanıb. Müraciətlərdə bir milyona 
yaxın insanın öz dədə-baba yurdundan 
didərgin salındığı, erməni terrorçularının 
törətdiyi qeyri-insani əməllər, xüsusilə 
Ermənistanın beynəlxalq hüququn 
norma və prinsipləri, o cümlədən 
Cenevrə Konvensiyasının müddəalarını 
kobudcasına pozması vurğulanıb. 
Həmçinin Azərbaycan həqiqətlərinin 
təbliği üçün Ədliyyə Nazirliyinin saytında 
üç dildə fəaliyyət göstərən “Qarabağ 
Azərbaycan” elektron platforması yara-
dılıb.

Sübhi Kazımov, həmçinin işğal-
dan azad olunmuş ərazilərdə xüsusi 
idarəetmə ilə bağlı Ədliyyə Nazirliyi 
tərəfindən aidiyyəti məsul şəxslərdən 
ibarət qərargahın fəaliyyətinə toxunub, 
Qarabağ regional ədliyyə idarəsinin 
təsis olunaraq artıq fəaliyyətə baş-
ladığı, işğal nəticəsində ədliyyə və 
məhkəmə orqanlarına dəymiş ziyanın 
dəqiqləşdirilməsi, onların fəaliyyətinin 
bərpası ilə bağlı tədbirlərin müəyyən 
olunduğunu bildirib. 

Beynəlxalq əməkdaşlıq idarəsinin 
rəisi Adil Əbilov Ədliyyə Nazirliyinin digər 
dövlətlərlə və beynəlxalq təşkilatlarla 
səmərəli əməkdaşlığından, mülki və 
cinayət işləri üzrə hüquqi yardım, 
ekstradisiya və məhkumların verilməsi 
sahəsində aparılan işdən və yeniliklərdən 
bəhs edib. Bildirib ki, xaricdə olan şəxslər 
Azərbaycanda olan mülki məsələlərlə 
bağlı – doğum, pensiya, əmək, əmlak, 
aliment və sair barədə nazirliyin 
beynəlxalq əməkdaşlığı çərçivəsində 
məlumatlar əldə edə bilirlər. 

Eyni zamanda, xaricdə törədilən 
cinayət işləri üzrə Azərbaycanda şa-

hidin dindirilməsi, müvafiq sənədlərin 
əldə edilməsi və sair məsələlər bağlı 
məlumat mübadilələri aparılır. Pande-
miya ilə əlaqədar ölkələrə giriş-çıxışa 
məhdudiyyətlərin tətbiqi, kommuni-
kasiyanın çətinləşməsi ekstradisiya 
sahəsində rəsmi sənədlərin əsillərinin 
çatdırılmasında problemlər yaradır. 
Bununla əlaqədar nazirlik tərəfindən 
xarici həmkarlarla məsləhətləşmələr 
aparılaraq ekstradisiya sorğularının 
elektron qaydada qəbul olunması və 
qısa müddətdə baxılması barədə razılı-
ğa gəlinib.

Ekstradisiya məsələsinə baxılarkən, 
həmçinin sorğu olunan şəxslərin insan 
hüquqlarının qorunmasına, penitensiar 
müəssisələrdə saxlanma şəraitinə və 
tibbi təminatına xüsusi diqqət yetirilir, 
bəzi hallarda isə bu sahədə vəziyyətlə 
yerində tanış olunur. Ötən dövrdə 
bir sıra qabaqcıl Avropa dövlətləri bu 
sahədə ölkəmizdəki vəziyyəti təqdir 
edərək ekstradisiya ilə bağlı müsbət 
qərarlar qəbul ediblər.

O da bildirilib ki, ekstradisiya və 
məhkumların verilməsi fərqli anlayış-
lardır. Ekstradisiya o deməkdir ki, şəxs 
cinayət törədib başqa ölkəyə qaçıbsa, 
getdiyi ölkə müəyyənləşdirilir və o, ora-
da həbs olunaraq Azərbaycana təslim 
olunur. Məhkumun verilməsi zamanı isə 
başqa ölkədə cəzasını çəkən məhkum 
müraciət edərək cəzasının qalan 
hissəsini öz ölkəsində çəkmək istədiyini 
bildirir və o, vətəndaşlığı olan dövlətə 
təhvil verilir. 2020-ci ildə beş məhkum 
Azərbaycana gətirilib, 25 xarici məhkum 
isə öz ölkələrinə təhvil verilib.

Tədbirdə çıxış edən cəzaların icrası-
na nəzarət üzrə müfəttişliyin rəisi Malik 
Ələkbərov isə cəzaların icrası sahəsində 
görülən işlərdən danışıb. Bildirib ki, 
məhkum olunmuş bütün şəxslərin 
hüquqlarının qorunması üçün tədbirlər 
həyata keçirilib. COVID-19 infeksiyası-
nın yayılması ilə bağlı monitorinq qrupu 
daim fəaliyyət göstərib, müəssisələrə 
baş çəkilib, məhkumların saxlanma 
şəraiti, tibbi və qida təminatı ilə bağlı 
məsələlər həll olunub. 

Cəza siyasətinin humanist-
ləşdirilməsi istiqamətində mühüm 
addımlar atılıb. Cinayət Məcəlləsinə 
dəyişikliklər edilməsi ilə bağlı 2020-ci il 1 
may tarixli qanunun icrası çərçivəsində 
penitensiar və probasiya xidmətləri 
üzrə 334 nəfər tamamilə cəzadan azad 
olunub, 591 nəfərin isə cəza müddəti 
azaldılıb. 

Vətən müharibəsində yaxın qohumu 
şəhid olan məhkumlara müəssisələrdə 
xüsusi qayğı göstərilir. Otuzdan çox belə 
məhkum var ki, onların da bəzisi şərti 
azadlığa buraxılıb, bir hissəsi cəzadan 
azad olunub, bir nəfərin isə oğlunun 
dəfn mərasimində iştirakı təmin edilib.

Eyni zamanda, Penitensiar Xidmətdə 
yaradılan komissiya pandemiya 
şəraitinə baxmayaraq işini intensiv 
davam etdirib və ötən il 2072 məhkum 
cəzadan şərti olaraq azadlığa buraxılıb. 
Həkim-ekspert komissiyası tərəfindən 
ağır xəstəliyə görə 10 nəfər azad edilib.

Bələdiyyələrlə iş mərkəzinin rəisi 
Rəhman Məmmədov qeyd edib ki, 
ötən il bələdiyyələrin fəaliyyəti ilə bağlı 
3503 müraciətə baxılıb. Müraciətlərə 
baxılması nəticəsində qanunvericiliyin 
tələblərinə zidd olan 328 bələdiyyə aktı-
nın dəyişdirilməsi və ya ləğv edilməsi ilə 
bağlı bələdiyyələrə müraciət olunub. 

Bildirilib ki, ötən il nazirlik tərəfindən 
verilmiş 3267 təklifdən 15-i bələdiyyələr 
tərəfindən təmin edilmədiyi üçün 
qanunvericiliyin tələbinə uyğun olaraq 
məhkəmələrdə 15 iddia qaldırılıb. On-
lardan 2-si məhkəmə tərəfindən təmin 
edilib, 13-ü isə məhkəmələrin icraatın-
dadır. Həyata keçirilən inzibati nəzarət 
tədbirlərinin nəticəsi olaraq bütövlükdə 
8217 hektar, əvvəlki ilə nisbətən 17 
faiz çox torpaq sahəsi, o cümlədən 
qanunsuz ayrılmış ümumi istifadə üçün 
nəzərdə tutulmuş 3417 hektar örüş 
sahəsi bələdiyyə mülkiyyətinə və ya 
sahibliyinə qaytarılıb. 

Qeydiyyat və notariat baş idarəsinin 
rəisi İlqar Məmmədov vurğulayıb 
ki, siyasi plüralizm güclü ölkənin və 
demokratiyanın əsas göstəricisindən 
biridir. Bu sahədə mühitin formalaşdırıl-
masında siyasi partiyaların xüsusi rolu 
var. İndiyədək Azərbaycanda 62 siyasi 
partiya dövlət qeydiyyatına alınıb. Son 
bir il ərzində yeddi siyasi partiya dövlət 
qeydiyyatından keçib. Siyasi partiyala-
rın əksəriyyəti aktiv fəaliyyət göstərir. 
Partiyalar dövlətimizin başçısının bəyan 
etdiyi və yürütdüyü siyasətin nəticəsində 
siyasi dialoqun tərəfdaşına çevrilib. 
Azərbaycanda çoxpartiyalı parlament 
formalaşıb və bu da demokratiyanın 
inkişafında önəmli addımdır. Biz əksər 
partiyaların Vətən müharibəsi zamanı 
Müzəffər Ali Baş Komandanın ətrafında 
birləşdiyinin şahidi olduq. Siyasi parti-
yaların birgə bəyanatı da Azərbaycanda 
yaşanan siyasi birliyin təcəssümüdür. 
Lakin bəzi siyasi partiyaların fəaliyyəti 
ümumiyyətlə yoxdur. Onlar siyasi arena-
da fəaliyyətdən savayı, qanunvericiliklə 
üzərinə qoyulmuş tələblərə riayət 
etmirlər.

Vətəndaşlıq vəziyyəti aktlarının 
reyestri xidmətinin rəisi Reyhanə 
Kərimova nazirliyin qeydiyyat şöbələri 
tərəfindən həyata keçirilən vətəndaşlıq 
vəziyyəti aktlarının qeydiyyatı ilə bağlı 
statistikanı açıqlayıb. Bildirib ki, ötən il 
Azərbaycanda 35 min 576 nikah qeydə 
alınıb. Həmçinin faktiki nikahda olan 
1420 cütlük müəyyənləşdirilib. Onların 
981-nin nikahı dövlət qeydiyyatlına 
alınıb. 

Qeydiyyat şöbələri tərəfindən nikaha 
daxil olmaq üçün müraciət edən və 
erkən nikah yaşında olan 61 şəxs qo-
humlar arasında erkən nikahın həyat və 
sağlamlığa mənfi-psixoloji təsiri barədə 
məlumatlandırılıb, 53 maarifləndirmə işi 
həyata keçirilib. 

2020-ci ildə ümumilikdə nikahın 
pozulması haqqında 1182 ərizə qəbul 
edilib. Müraciət edənlərdən 1558-i psi-
xoloqla söhbətə cəlb olunub. Nəticədə 
576 nəfər nikahın pozulmasından imtina 
edib.

Məlumat verilib ki, ötən il 127 min 
588 uşağın doğumu qeydə alınıb. 
Onlardan 67 min 972-si oğlan, 59 
min 616-sı qız olub. Həmçinin 1691 
əkizin, 46 üçəmin və 1 dördəmin 
doğumu qeydə alınıb. Bundan başqa, 
1401 uşağın doğumu səyyar qaydada 
xəstəxanada dövlət qeydiyyatına alınıb 
və doğum haqqında şəhadətnamə 
verilib. Kəndlərdə, qəsəbələrdə doğu-
mu qeydiyyata alınmayan uşaqlarla 
bağlı maarifləndirmə işləri nəticəsində 
1312 uşaq aşkarlanıb. Onlardan 1205-i 
dövlət qeydiyyatına alınıb. Ötən il do-
ğumu qeydə alınan kişi cinsindən olan 
körpələrə ən çox Yusif adı verilib. Ötən 
il körpələrə ən çox verilən qız adı isə 
Zəhra olub.

Probasiya xidmətinin rəis mü-
avini Musa Hümbətov azadlıqdan 
məhrumetmə ilə əlaqədar olmayan 
cəzaların icrası sahəsində görülmüş 
işlər barədə məlumat verib. Bildirib ki, 
ötən il 2603 məhkuma elektron qolbaq 
tətbiq olunub. Onlardan 2561-i azad-
lığın məhdudlaşdırılması cəzasına 
məhkum olunub. Hesabat dövründə 
məhkəmələrin pandemiya səbəbindən 
məhdudiyyətlə fəaliyyət göstərməsinə 
baxmayaraq, yerli probasiya qurumla-
rında 9576 məhkum qeydiyyata alınıb. 
Eyni zamanda, müxtəlif hüquqi əsasla 
10 min 453 məhkum qeydiyyatdan 
çıxarılıb. Hesabat dövründə cərimə 
cəzasının icrası ilə bağlı 1,3 milyon 
manata yaxın vəsaitin dövlət büdcəsinə 
köçürülməsi təmin edilib. Bu da ödənilən 
məbləğin 59 faizindən çoxunu təşkil 
edir. Bu müddətdə 155 min 131 saat 
həcmində ictimai iş həyata keçirilib. 
Cəza çəkməkdən boyun qaçıran 245 
məhkum tutulub və barələrində müva-
fiq tədbirlər görülüb. Cəzanın icrasın-
dan boyun qaçıran 1023 məhkumun 
cəzasının qanunvericiliyə uyğun olaraq 
daha ağır cəza növü ilə əvəzlənməsi 
barədə məhkəmələrə təqdimatlar 
göndərilib.

İcra baş idarəsinin rəis müavini Fərid 
Əfəndiyev ötən il məhkəmə qərarlarının 
icrası sahəsində görülən tədbirlərdən 
danışıb. Bildirib ki, 2020-ci ildə icra 
xidmətinin icraatına 910 mindən artıq 
iş daxil olub. Müraciətlər arasında 
məhkəmə orqanları tərəfindən icrası 
barədə qəbul olunan sənədlər çox-
luq təşkil edib. Bu rəqəm 2019-cu illə 
müqayisədə 49 min iş artıq olub. Daxil 
olan işlərin 89 faizi məhkəmə tərəfindən 
qəbul edilən icra sənədləri ilə bağlı idi. 

O, həmçinin özəl icra institu-
tunun yaradılması, alternativ icra 
mexanizmlərinin tətbiqi üzrə tədbirlər 
barədə məlumat verib, idarənin struktu-
runda edilən dəyişikliklərdən, yeni yara-
dılan Qarabağ regional idarəsində yerli 
icra qurumlarının da təsis olunmasından 
bəhs edib. Qeyd edib ki, bu qurumların 
artıq kadrlarla komplektləşdirilməsinə 
başlanılıb. Həmçinin elektron icra 
sistemində həmin qurumlarla əlaqədar 
müvafiq funksionallıqlar yaradılır.

Onlayn mətbuat konfransında sual-
cavab sessiyası keçirilərək, jurnalistləri 
maraqlandıran suallar ətraflı cavablan-
dırılıb.

Ədliyyə Nazirliyi tərəfindən“CEPEJ və  
məhkəmə-hüquq islahatları: Azərbaycanın 

nailiyyətləri” mövzusunda onlayn brifinq keçirilib
 � Yanvarın 25-də Ədliyyə Nazirliyi 

tərəfindən “CEPEJ və məhkəmə-hüquq 
islahatları: Azərbaycanın nailiyyətləri” 
mövzusunda onlayn brifinq təşkil olunub.

AZƏRTAC xəbər verir 
ki, Ədliyyə Nazirliyinin İnsan 
hüquqları və ictimaiyyətlə 
əlaqələr idarəsinin rəisi Aynur 
Sabitova Prezident, Müzəffər 
Ali Baş Komandan İlham 
Əliyevin rəhbərliyi ilə Vətən 
müharibəsində xalqımızın 
Böyük Qələbəsi ilə yadda qa-
lan 2020-ci ildə Azərbaycanın 
digər sahələrdə də uğurlar 
qazandığını vurğulayıb. 

Bildirib ki, Avropa 
məkanında məhkəmə-
hüquq islahatlarının həyata 
keçirilməsinə kömək edən 
və ədalət mühakiməsinin 
səmərəliliyinin artırılmasına 
əhəmiyyətli töhfələr verən 
Avropa Şurasının Ədalət 
Mühakiməsinin Səmərəliliyi 
üzrə Avropa Komissiyası 
(CEPEJ) rəhbərliyinə seçkilər 
keçirilib. Azərbaycanın 
məhkəmə-hüquq sahəsində 
mütərəqqi nailiyyətləri, 
habelə ölkəmizin komissi-
yanın işinə dəyərli töhfələri 
nəzərə alınaraq Azərbaycan 
nümayəndəsi, hakim Ra-
min Qurbanov yenidən 
CEPEJ-in prezidenti seçilib. 
Bu dövlətimizin beynəlxalq 
aləmdə artan nüfuzunun 
əyani təzahürdür. Eyni za-
manda, qeyd edilib ki, bu gün 
Azərbaycanın Avropa Şura-
sına tamhüquqlu üzv qəbul 
edilməsindən iyirmi il ötür. 
Azərbaycanın bu quruma üzv 
olması münasibətilə 2001-ci 
ilin yanvarın 25-də ümum-
milli lider Heydər Əliyevin 
iştirakı ilə Strasburqda rəsmi 
mərasim keçirilib. 

Tədbirdə iştirak edən 
CEPEJ-in prezidenti, ha-
kim Ramin Qurbanov çıxış 

edərək qurumun mahiyyəti, 
fəaliyyət istiqamətləri, 
gördüyü işlər, keçirilmiş 
seçkilər barədə məlumat 
verib: “Ötən il dekabrın 8-də 
Strasburqda Avropanın 47 
dövlətinin nümayəndəsinin 
iştirakı etdiyi plenar iclas-
da Avropa Şurasının mü-
hüm hüquq təsisatı olan 
CEPEJ-in rəhbəri vəzifəsinə 
növbəti dəfə seçilməyim 
ölkəmizdə aparılan mütərəqqi 
məhkəmə-hüquq islahat-
larına beynəlxalq etimadın 
göstəricisi, respublikamızın 
uğurudur”. 

Vurğulanıb ki, müstəqil 
Azərbaycan müasir ruh-
lu məhkəmə-hüquq is-
lahatları ilə beynəlxalq 
aləmdə tanınır və dünya 
ictimaiyyətinin daim diqqət 
mərkəzindədir. Bu isla-
hatlar beynəlxalq aləmdə 
müsbət qiymətləndirilir, 
ölkəmizin beynəlxalq arena-
da reytinqini və nüfuzunun 
yüksəlməsinə əsaslı təkan 
verir. Bu nailiyyətlər Prezi-
dent İlham Əliyevin 2004-
cü ildən məhkəmə-hüquq 
sistemində ardıcıl, sistemli 
islahatlar strategiyasının ba-
riz nümunəsidir. Azərbaycan 
nümayəndəsinin Avropa 
Şurasının ədliyyə sahəsində 
belə nüfuzlu beynəlxalq 
qurumuna seçilməsinin 
başqa əsasları da möv-
cuddur. Ölkəmizin mədəni 
irsinin dünyaya tanıtdırılması 
məqsədilə genişmiqyaslı 
tədbirlər həyata keçirilir. 
Hər bir azərbaycanlı barədə 
Avropa cəmiyyətində düzgün 
rəyin formalaşdırılması 
istiqamətində Azərbaycanın 

Birinci vitse-prezidenti  
Mehriban Əliyevanın 
müstəsna xidmətləri var. 
Məhz onun səyi nəticəsində 
Avropa cəmiyyətində 
Azərbaycanın qədim tarixi 
və mədəniyyəti barədə artıq 
təəssüratlar yaranıb. 

Diqqətə çatdırılıb ki, 
CEPEJ Avropa məkanında 
insan hüquqlarının qorunma-
sını həyata keçirən aparıcı 
regional təşkilat kimi, Avropa 
Şurasının məhkəmə, ədliyyə, 
prokurorluq və vəkillik 
sahəsində ixtisaslaşmış quru-
mudur. Avropa Şurasının 47 
üzv dövlətinin nümayəndələri 
həmin qurumda təmsil olunur. 
Bu qurumun formalaşdırılma-
sında bərabərlik prinsipinə 
riayət olunur. Hər dövlətdən 
yüksək ixtisasa malik azı bir 
nümayəndə ölkəsini orada 
təmsil edir, Avropa stan-
dartlarını təşkil edəcək hər 
hansı sənədin müzakirəsində 
birbaşa iştirak edir və öz 
iradəsini bildirir. Bu iradə 
ölkənin mövqeyi kimi orada 
təqdim olunur. 

Bu qurumun yaradılma-
sının əsas məqsədi Avro-
pa məkanında məhkəmə 
və ədliyyə sisteminin 
keyfiyyət və səmərəliliyinin 
artırılmasıdır. Avropa 
standartlarının məhkəmə 
sistemlərində səviyyəsinin 
müəyyənləşdirilməsi, 
qiymətləndirilməsinin apa-
rılması, müsbət təcrübələrin 

aşkarlanması və digər 
dövlətlərə tövsiyəsi, 47 
üzv dövlətdə məhkəmə-
hüquq islahatlarına dəstəyin 
göstərilməsidir. 

Bu qurumun yaradılma-
sının əsas səbəblərindən 
biri İnsan Hüquqları üzrə 
Avropa Məhkəməsinə daxil 
olan şikayətlərin sayının 
həddindən artıq çox olması 
və bu məhkəmənin iş yükü-
nün azadılması zərurəti olub. 
Əsas məqsəd 47 ölkənin 
milli səviyyədə məhkəmə 
və ədliyyə sistemlərini 
təkmilləşdirməklə şikayətlərin 
sayının azaldılmasıdır. 

Azərbaycan təmsilçisinin 
Vətən müharibəsindəki 
qələbə zamanı və bir sıra 
Qərbi Avropa dövlətlərinin 
ölkəmizə qərəzli, ədalətsiz 
münasibəti fonunda seçilməsi 
xüsusən vacibdir. Bu həm də 
respublikamızın beynəlxalq 
aləmdə hüquqi sahədə qa-
zandığı tarixi qələbənin sübu-
tudur və dövlətimizin başçısı 
İlham Əliyevin həyata keçir-
diyi məhkəmə-hüquq islahat-
larının uğurudur. Bu, islahat-
ların həyata keçirilməsində 
Məhkəmə-Hüquq Şurası və 
Ədliyyə Nazirliyinin rəhbərliyi 
də mühüm rol oynayıb.

Onlayn brifinqdə, 
həmçinin digər məsələlərə 
toxunulub, sosial şəbəkə 
istifadəçilərinin və 
jurnalistlərin sualları cavab-
landırılıb. 

 � Vətəndaşların ədliyyə orqanlarına əlçatanlığının 
təmin olunması, əhalinin ədliyyə fəaliyyəti barədə mütəmadi 
məlumatlandırılması məqsədilə həm vətəndaş cəmiyyəti 
nümayəndələrinin, həm də kütləvi informasiya vasitələrinin, 
eləcə də Ədliyyə Nazirliyinin rəsmi saytlarının və sosial 
şəbəkələrdə səhifələrinin imkanlarından geniş istifadə olunması 
işi davam etdirilir. Dövlətimizin başçısının tapşırıqlarının icrası 
istiqamətində xüsusi karantin rejimi dövründə ədliyyənin 
müxtəlif fəaliyyət istiqamətləri üzrə mətbuat konfranslarının 
keçirilməsi də əhalinin hüquqi maarifləndirilməsi işində mühüm 
rol oynayır.

XİN: Rusiya Dövlət Duması üzvünün Azərbaycan dövlətinə və 
xalqına qarşı qəbuledilməz ifadələr işlətməsini qəti şəkildə pisləyirik

 � Rusiya Dövlət Dumasının hakim “Vahid Rusiya” 
partiyasından olan üzvü, qatı ermənipərəst mövqeyi ilə tanınan 
Vitali Milonovun erməni KİV-nə müsahibəsi zamanı Azərbaycan 
dövlətinə və xalqına qarşı qəbuledilməz ifadələr işlətməsini qəti 
şəkildə pisləyirik.

AZƏRTAC xəbər verir ki, bu 
fikirlər Xarici İşlər Nazirliyinin Mətbuat 
xidməti idarəsinin rəisi Leyla Abdul-
layevanın Rusiya Dövlət Dumasının 
üzvü V.Milonovun erməni kanalına 
müsahibəsinə dair şərhində yer alıb.

Leyla Abdullayeva şərhində daha 
sonra bildirib: “Məlum olduğu kimi, 
Dövlət Dumasının üzvü Vitali Milonov 
Azərbaycan Respublikasının müvafiq 
qanunvericiliyini pozaraq, ölkəmizin 

işğaldan azad olunmuş ərazisinə 
qeyri-qanuni səfər etdiyi üçün onun adı 
Azərbaycana girişi qadağan olunan xari-
ci vətəndaşlar siyahısına əlavə edilib.

Rusiya Dövlət Dumasının üzvü Vitali 
Milonovun Azərbaycan əleyhinə atdığı 
növbəti təxribatçı addımı Azərbaycan və 
Rusiya arasında mövcud olan yüksək 
səviyyəli münasibətlərə tamamilə ziddir.

Dövlət Dumasının üzvünün belə 
bir məsuliyyətsiz və Rusiya Fede-

rasiyasının rəsmi mövqeyinə uyğun 
gəlməyən davranışı ölkələrimiz arasında 
münasibətlərə kölgə salmaq cəhdidir. 
Onun bu çıxışı, həmçinin Rusiya da 
daxil olmaqla bölgə ölkələrinin uzun 
illərdir davam edən düşmənçiliyə son 
qoyulması və xalqlar arasında sülh, 
əmin-amanlıq və əməkdaşlığın təmin 
olunması istiqamətində atdığı addımlara 
xələl gətirir.

Azərbaycan və Rusiya arasında stra-
teji xarakterli tərəfdaşlıq münasibətləri 
hər iki ölkə prezidentlərinin sıx təmasları 
ilə intensiv şəkildə inkişaf etməkdədir. 
Dövlət Dumasının üzvü statusundan 
istifadə edərək bu münasibətlərə xələl 
gətirmək cəhdləri qəbuledilməzdir və 
uğursuzluğa düçardır”.

